
  
 
 
 
 
  
Na osnovu člana 90. Statuta Općine Ilidža, (prečišćeni tekst - „Služene novine Kantona 
Sarajevo“, broj: 33/10), Općinski načelnik donosi: 
 

PRAVILNIK  O UTVRĐIVANJU USLOVA, KRITERIJA I POSTUPAKA ZA 
OSTVARIVANJE PRAVA NA DODJELU SADNICA MALINE U SKLOPU 

REALIZACIJE PROJEKTA „DODJELA SADNICA MALINE NA OPĆINI ILIDŽA“ 
 
OSNOVNE ODREDBE 
 
 

Član 1. 
 
Ovim Pravilnikom utvrđuju se uslovi, kriteriji i postupak za ostvarivanje prava učešća 
građana sa područja općine Ilidža, u projektu „Dodjela sadnica maline na općini Ilidža“  
(u daljem tekstu: Projekat). 
 
 

Član 2. 
 
Pravo  na učešće u Projektu imaju svi zainteresovani građani (fizička lica), koji imaju 
prebivalište, posjeduju poljoprivredno zemljište na podrućju općine Ilidža i ispunjavaju 
uslove propisane ovim Pravilnikom. 
 
Prednost na dodjelu sadnica maline imaju domaćinstva, koja u ranijem periodu nisu  
ostvarila pravo na donaciju, dodjelu, ili sufinansiranje nabavke plastenika od općine 
Ilidža. 

 
Član 3. 

 
USLOVI ZA OSTVARIVANJE PRAVA UČEŠĆA KANDIDATA U PROJEKTU  
 

1. Da je podnosilac zahtjeva zakonski korisnik zemljišta pogodnog za proizvodnju 
maline na području općine Ilidža. 

      Pogodnost zemljišta utvrđuje stručna Komisija za dodjelu sadnica maline na licu         
      mjesta ( u daljem tekstu Komisija). 
 
2. Da navedeno zemljište pripada poljoprivrednom gazdinstvu, i da omogućava 

pristup na vodoopskrbne objekte (utvrđuje Komisija). 
 
3. Korisnici dodijeljenih sadnica iste moraju zasaditi u plantažnom, intenzivnom 

sistemu uzgoja sa sistemom za navodnjavanje.  
Sistem za navodnjavanje, drvene ili betonske kolce (potpora), žicu, pripremu 
zamljišta za sadnju i druge agrotetehničke mjere obezbjeđuje korisnik, po 
uputama Komisije. 

    
 

4. Površina zemljišta za dodjelu sadnica maline je ograničena, minimalno 1000 m2, 
maksimalno 1500 m2.       

Član 4. 
 
Služba za privredu i turizam je nosilac aktivnosti vezanih za realizaciju Projekta. 
 
 
IZBOR KANDIDATA 

Član 5. 
 
Općina Ilidža objavljuje Javni poziv za predaju zahtjeva za dodjelu sadnica maline, u 
dnevnim novinama, web stranici i na oglasnoj ploči Općine Ilidža. 
 
Javni poziv sadrži: uslove koje kandidat mora ispunjavati, kriterije za bodovanje, rok za 
podnošenje prijava i druge potrebne podatke. 
 
Izbor kandidata za dodjelu sadnica maline vrši se na osnovu pristiglih prijava na Javni 
poziv. 
 

Član 6. 
 
Općinski načelnik imenuje Komisiju od stručnih lica za ovu vrstu proizvodnje. 
 
Zadatak Komisije je: pregled prispjelih prijava, evidentiranje kandidata koji ispunjavaju 
uslove iz Javnog poziva, vrši uviđaj na licu mjesta, sačinjava  rang listu na osnovu 
utvrđenih kriterija za bodovanje.  
 
Utvrđena rang lista se dostavlja Općinskom načelniku.  
 
Odluku o dodjeli sadnica maline donosi Općinski načelnik na prijedlog Komisije.  
 
O rezultatima Javnog poziva, kandidati će biti obavješteni pismenim putem, putem 
oglasne ploče  i web stranice Općine Ilidža. 
 

Član 7. 
 
Izabrani kandidati potpisuju Ugovor o dodjeli sadnica maline sa Općinskim načelnikom, 
kojim će biti regulisana sva dalja međusobna prava i obaveze. 
 
 
KRITERIJI ZA DODJELU SADNICA MALINE 
 

Član 8. 
 
Kriteriji za bodovanje podnesenih zahtjeva: 

 

 podnosilac zahtjeva nezaposlen                                                          (15 bodova), 
- za svakog nezaposlenog punoljetnog člana porodičnog domaćinstva   

                                                                                                                                (1 bod).                                                                                                                                                                                  

 podnosilac zahtjeva penzioner                                                            (10 bodova). 
 

  borački status podnosioca zahtjeva (demobilisani borac)                    (5 bodova), 
-dodatni borački status člana porodičnog domaćinstva                              (1 bod). 
 

 porodica šehida, porodica poginulih, umrlih ili nestalih boraca             (5 bodova). 
 
 



 podnosilac zahtjeva ima priznat status RVI                                           (5 bodova), 
- dodatni RVI status člana porodičnog domaćinstva                                   (1 bod). 
 

 podnosilac zahtjeva ima priznat status logoraša                                       (3 boda), 
- dodatni logoraški status člana porodičnog domaćinstva                           (1 bod).  

        
        

Član 9. 
 
Kada kandidati pri bodovanju imaju isti broj bodova, prednost će imati onaj kandidat čiji 
je porodični standard niži. 
 
 

Član 10. 
 
Pravilnik stupa na snagu danom donošenja, a biće istaknut na oglasnoj ploči i  web 
stranici Općine Ilidža. 
 

   
 

 
 
 
 
 
 
 
 

  
Broj: __________________/15                                         OPĆINSKI NAČELNIK         
 
Ilidža, _________________/15                                         prof. dr. Senaid Memić 

